
L-inizjattiva mnedija llum mill-Kummissjoni tittratta l-bini bħala parti essenzjali mit-

tranżizzjoni lejn enerġija nadifa fl-Ewropa.  

B’enfasi fuq l-inħawi fejn ngħixu u naħdmu, l-għan huwa li jiġi żviluppat approċċ 

komprensiv u integrat li jpoġġi l-effiċjenza fl-enerġija fl-ewwel post, jikkontribwixxi għat-

tmexxija globali tal-UE fl-enerġiji rinnovabbli u jagħti trattament ġust lill-konsumaturi b’mod 

li jgħin lill-Istati Membri jagħmlu sforz biex jilħqu l-miri tagħhom dwar l-enerġija u l-klima 

għall-2020 u l-2030.  

Il-benefiċċji ta’ approċċ integrat bħal dan huma ċari: 

- il-mobilizzazzjoni tal-investimenti, fil-livell nazzjonali, reġjonali u lokali, u l-ixprunar 

tat-tkabbir u l-impjiegi, filwaqt li jiġu promossi l-innovazzjoni u l-ħiliet; 

- l-iffrankar tal-enerġija, li jwassal għal kostijiet orħos ta’ ġestjoni, ambjent tal-għajxien 

u tax-xogħol aħjar għaċ-ċittadini;  

- jittaffa l-faqar enerġetiku, b’attenzjoni speċjali għall-indirizzar tal-akkomodazzjoni 

soċjali u l-bini pubbliku li mhumiex effiċjenti fl-enerġija;  

- id-deċentralizzazzjoni progressiva tas-sistema tal-enerġija tal-Ewropa permezz tal-użu 

ta’ enerġija sostenibbli fil-bini; 

- il-konnessjoni tal-bini ma’ sistema tal-enerġija, tal-ħżin, tat-trasport u diġitali li se 

tikkontribwixxi għall-istrateġija ta’ mobilità b’livell baxx ta’ emissjonijiet fl-Ewropa; 

- l-għoti tas-setgħa lill-familji, in-negozji u l-komunitajiet tal-enerġija; kif ukoll 

- il-kontribuzzjoni għall-ekonomija ċirkolari. 

L-industrija tal-bini waħedha tipprovdi 18-il miljun impjieg dirett fl-Ewropa u toħloq 9 % tal-

PDG
1
.  

L-industrija Ewropea tal-bini għandha l-potenzjal li tirreaġixxi għal numru ta’ sfidi ekonomiċi 

u soċjali bħalma huma l-impjiegi u t-tkabbir, aktar urbanizzazzjoni, komunikazzjoni diġitali u 

tan-netwerks soċjali, tibdil demografiku u ktajjen ta’ valur globalizzati, pressjonijiet 

ambjentali u, fl-istess ħin, sfidi tal-enerġija u tal-bidla fil-klima. Il-bini jista’ jkun wieħed 

mill-ixpruni għall-modernizzazzjoni tas-settur u l-forza tax-xogħol tiegħu. 

L-UE diġà hija minn ta’ quddiem fid-dinja fis-sistemi ta’ innovazzjoni għall-bini. L-

integrazzjoni tal-effiċjenza tal-enerġija, tal-enerġija rinnovabbli, tal-ħżin u tal-konnessjoni 

ma’ sistemi diġitali u tat-trasport permezz tal-bini tippermetti l-espansjoni ulterjuri ta’ din it-

tmexxija u l-isfruttar ta’ qafas regolatorju favorevoli. 

Fil-preżent, il-bini hu responsabbli għal 40 % tal-konsum tal-enerġija totali fl-Ewropa. 

Madwar 75 % tal-istokk tal-bini huwa ineffiċjenti fl-enerġija. Bir-rata attwali ta’ 

rinnovazzjoni annwali ta’ 1 %, ikun jeħtieġ madwar seklu biex jiġi dekarbonizzat l-istokk tal-

bini għal livelli moderni baxxi ta’ karbonju
2
. 

                                                            
1  Il-Kummissjoni Ewropea, Is-settur tal-bini Ewropew — Attur dinji, 2016. 
2  Il-Valutazzjoni tal-Impatt dwar l-emenda tad-Direttiva dwar il-Prestazzjoni Enerġetika tal-Bini, SWD(2016) 

414. Ara wkoll ir-rapport tal-JRC "Energy Renovation: The Trump Card for the New Start for Europe", 

disponibbli fuq http://iet.jrc.ec.europa.eu/energyefficiency/publication/energy-renovation-trump-card-new-

start-europe 

Sabiex jintlaħaq il-potenzjal għall-enerġija sostenibbli fil-bini, għadd ta’ ostakli soċjali, 

finanzjarji, tekniċi jew amministrattivi jeħtieġ li jingħelbu. Pereżempju, filwaqt li l-binjiet 

isirulhom manutenzjoni jew titjib fuq bażi regolari, l-investimenti fl-enerġija sostenibbli huma 

ta’ spiss injorati għaliex jiffaċċjaw kompetizzjoni minħabba kapital skars, nuqqas ta’ 

informazzjoni affidabbli, nuqqas ta’ ħaddiema tas-sengħa jew dubji dwar il-benefiċċji 

possibbli. 

Barra minn hekk, bosta żviluppaturi ta’ proġetti għadhom iħabbtu wiċċhom ma’ ostakli biex 

jiġbru  l-ispejjeż bil-quddiem meħtieġa għall-proġetti tagħhom u m’għandhomx aċċess għal 

prodotti ta’ finanzjament attraenti u adegwati mis-suq. Dan in-nuqqas tas-suq huwa 

prinċipalment minħabba n-nuqqas ta’ konoxxenza tar-riskji, tal-benefiċċji multipli u tal-

argumenti tan-negozju rigward investimenti f’enerġija sostenibbli, speċjalment l-effiċjenza 

tal-enerġija, mill-finanziera u l-investituri. Barra minn hekk, id-daqs żgħir tal-investimenti u 

n-nuqqas ta’ soluzzjonijiet turnkey iżidu l-ispejjeż tal-implimentazzjoni; u n-nuqqas ta’ 

kapaċità u ħiliet li jistrutturaw proġetti bankabbli jżommu d-domanda għall-finanzi baxxa. 

Huwa r-rwol tal-politika dwar l-enerġija sostenibbli li tgħin lill-konsumaturi jagħmlu dawn l-

investimenti aktar faċilment u toħloq kundizzjonijiet aktar favorevoli għall-investiment. Meta 

jkunu qed jirrinnovaw id-djar tagħhom, il-konsumaturi għandhom ikunu jistgħu jagħżlu l-

aktar soluzzjonijiet effiċjenti billi jiddependu fuq regoli trasparenti, ċari u f’waqthom dwar il-

konsum u l-ispejjeż relatati. Meta ssir rinnovazzjoni ta’ binjiet pubbliċi bħal sptarijiet, skejjel, 

akkomodazzjoni soċjali jew uffiċċji, l-awtoritajiet pubbliċi għandu jkollhom il-possibilità ta’ 

aċċess għal soluzzjonijiet ta’ finanzjament attraenti u jibbenefikaw minn servizzi innovattivi 

tal-enerġija fil-forma ta’ pereżempju kkuntrattar għall-prestazzjoni tal-enerġija. 

Flimkien mal-istabbiliment ta’ qafas regolatorju tajjeb, b’mod partikolari mar-reviżjoni 

proposta tad-Direttiva dwar l-Effiċjenza fl-Enerġija u d-Direttiva dwar il-Prestazzjoni tal-Bini 

Ewropew, hemm bżonn li l-azzjonijiet kumplimentari jappoġġaw il-bidliet mgħaġġla fl-

ekonomija reali u li l-kwistjoni tal-iffinanzjar tiġi indirizzata issa. 

1.  Finanzjament intelliġenti għal bini intelliġenti 

Ir-rinnovazzjoni tal-enerġija sostenibbli fil-binjiet hija qasam fejn il-ġabra ta’ proġetti u 

garanziji pubbliċi tista’ tagħmel differenza kbira. Bħala parti mill-Pjan ta’ Investiment għall-

Ewropa, il-Fond Ewropew għal Investimenti Strateġiċi (FEIS) 2.0
3
 huwa importanti ħafna 

biex jiżblokka l-finanzjament privat għall-effiċjenza enerġetika u l-enerġija rinnovabbli fil-

bini fuq skala ikbar.  

Diġà bħalissa, l-effiċjenza fl-enerġija u l-enerġija rinnovabbli huma prominenti fil-proġetti 

tal-FEIS. Pereżempju, il-biċċa l-kbira tal-proġetti tal-enerġija approvati għall-finanzjament 

s’issa (li jammontaw għal 22 % ta’ EUR 154 biljun f’investiment globali) jikkonċernaw l-

effiċjenza fl-enerġija u s-settur tal-enerġija rinnovabbli. Filwaqt li tibni fuq is-suċċess tal-

FEIS, il-Kummissjoni pproponiet li testendi t-tul ta’ żmien tiegħu sal-aħħar tal-2020 u li titlob 

li tal-anqas 40 % tal-proġetti fil-FEIS fl-infrastruttura u l-innovazzjoni għandhom 

jikkontribwixxu għall-azzjoni dwar il-klima, l-enerġija u l-ambjent skont l-għanijiet tal-

COP21. Din hija opportunità importanti u kontribut konkret biex jinġabru flus pubbliċi u 

privati sabiex tiġi appoġġjata t-tranżizzjoni lejn ekonomija ċirkolari b’livell baxx ta’ 

emissjonijiet ta’ karbonju. L-appoġġ mill-Fond Ewropew għall-Investimenti Strateġiċi jista’ 

                                                            
3  Il-Komunikazzjoni “L-Ewropa tinvesti mill-ġdid — Rendikont tal-Pjan ta’ Investiment għall-Ewropa u l-passi 

li jmiss”, COM(2016) 359.  

jikkomplementa, jew jiġi kkombinat mal-appoġġ, fil-forma ta’ għotjiet jew ta’ prodotti 

finanzjarji, minn fondi oħra tal-UE, inklużi l-Fondi Strutturali u ta’ Investiment Ewropej.  

Matul il-perjodu 2014–2020, il-Fond Ewropew għall-Iżvilupp Reġjonali u l-Fond ta’ 

Koeżjoni se jinvestu EUR 17-il biljun fl-effiċjenza enerġetika f’bini residenzjali u pubbliku u 

f’intrapriżi, b’enfasi partikolari fuq l-SMEs
4
. Dan huwa tliet darbiet aktar milli fil-perjodu 

preċedenti, u jikkonferma l-impenn u l-importanza li l-Istati Membri u r-reġjuni jagħtu lill-

effiċjenza tal-enerġija. Dan għandu l-potenzjal li jimmobilizza ammont ħafna akbar ta’ 

kofinanzjament pubbliku u privat, li jlaħħaq it-total stmat ta’ madwar EUR 27 biljun
5
. Wieħed 

mill-għanijiet tal-Pjan ta’ Investiment għall-Ewropa huwa li mill-inqas jirdoppja l-użu tal-

istrumenti finanzjarji taħt il-Fondi Strutturali u ta’ Investiment Ewropej biex jimmobilizza 

aktar finanzjament privat u jgħin biex jiġu stabbiliti swieq vijabbli. L-Istati Membri u r-

reġjuni diġà qed jippjanaw li jinvestu kważi EUR 6.4 biljun
6
 permezz ta’ strumenti finanzjarji 

għal objettivi b’livell baxx ta’ karbonju, prinċipalment għall-effiċjenza tal-enerġija; Din hija 

żieda ta’ aktar minn tmien darbiet meta mqabbel mal-perjodu 2007-2013
7
. 

Filwaqt li tibni fuq il-Pjan ta’ Investiment għall-Ewropa u l-Fondi Strutturali u ta’ Investiment 

Ewropej, il-Kummissjoni se tniedi inizjattiva biex tkompli tagħti spinta lill-investimenti minn 

entitajiet tas-settur pubbliku, kumpaniji tas-servizzi tal-enerġija, SMEs/kumpaniji żgħar 

b’kapital medju u unitajiet domestiċi fl-effiċjenza tal-enerġija u l-bini intelliġenti. Din l-

inizjattiva l-ġdida, b’kooperazzjoni mill-qrib mal-Bank Ewropew tal-Investiment (BEI) u l-

Istati Membri, tista’ tirriżulta f’żieda ta’ EUR 10 biljun ta’ fondi pubbliċi u privati
8
 sal-

2020 għall-effiċjenza enerġetika u l-enerġija rinnovabbli. Dan għandu jsir permezz ta’ 

intermedjarji finanzjarji jew pjattaformi ta’ investiment nazzjonali fl-effiċjenza enerġetika 

biex jiġu aggregati l-proġetti, jitnaqqas ir-riskju tal-investimenti fl-effiċjenza enerġetika u jiġi 

ottimizzat l-użu tal-fondi pubbliċi, inkluż, b’mod partikolari, il-Fondi Strutturali u ta’ 

Investiment Ewropej flimkien ma’ finanzjament permezz tal-Fond Ewropew għal 

Investimenti Strateġiċi. Kombinazzjonijiet bħal dawn, li diġà huma possibbli llum, se jkomplu 

jiġu ffaċilitati permezz tal-emendi proposti għar-Regolament Finanzjarju u r-Regolament 

dwar id-Dispożizzjonijiet Komuni
9
. L-Istati Membri, speċjalment dawk b’intensità tal-

enerġija u dipendenza fuq l-enerġija esterna ogħla, huma mħeġġa biex jipparteċipaw u 

jikkontribwixxu għal din l-inizjattiva. Il-kondiviżjoni tar-riskji bejn l-UE u l-fondi pubbliċi 

nazzjonali u privati se jagħmlu disponibbli għażliet ta’ finanzjament aktar attraenti għall-

benefiċjarji finali. Barra minn hekk, diversi vantaġġi regolatorji u amministrattivi se jkunu 

konnessi mal-użu ta’ soluzzjoni tal-UE, pereżempju rigward l-għajnuna mill-Istat, l-akkwist 

pubbliku, l-obbligi ta’ kofinanzjament, kif ukoll ir-rappurtar u l-valutazzjonijiet ex ante. 

B’mod importanti, fil-kuntest tal-valutazzjoni tal-finanzi pubbliċi skont il-Patt ta’ Stabbiltà u 

Tkabbir, il-Kummissjoni se tieħu pożizzjoni favorevoli dwar il-kontribuzzjonijiet tal-Istati 

Membri għal kontribuzzjonijiet ta’ darba fi pjattaformi ta’ investiment tematiċi jew 

multinazzjonali fil-qafas tal-FEIS
10

.  

                                                            
4 Nota: Barra minn hekk, hemm allokazzjonijiet ta’ EUR 870 miljun u EUR 113-il miljun rispettivament mill-

Fond Agrikolu Ewropew għall-Iżvilupp Rurali (FAEŻR) u l-Fond Ewropew Marittimu u tas-Sajd (FEMS), 

parti wkoll mill-FSIE.  
5 Stima bbażata fuq it-tabelli finanzjarji tal-programmi operazzjonali 2014–2020 għall-objettiv tematiku “l-

appoġġ tal-bidla lejn ekonomija b’livell baxx ta’ karbonju” b’mod ġenerali. 
6  Inkluż il-kofinanzjament nazzjonali. 
7  L-ewwel taqsira annwali tal-progress tal-SF tal-FSIE fl-2014–2020 se ssir sal-aħħar ta’ Novembru 2016. 
8  Il-BEI pprovda EUR 10,5 biljun lis-settur tal-effiċjenza tal-enerġija matul l-aħħar 5 snin. 
9  COM(2016) 605 tal-14 ta' Settembru 2016. 
10  Ara d-Dikjarazzjoni tal-Kummissjoni dwar il-valutazzjoni tagħha tal-kontribuzzjonijiet ta' darba fil-kuntest 

Parti sinifikanti minn dawn il-fondi se jkunu implimentati fil-bliet u r-reġjuni: l-atturi lokali u 

reġjonali għandhom rwol kruċjali fl-appoġġ ta’ bini b’użu ta’ enerġija nadifa, permezz ta’ 

deċiżjonijiet f’oqsma bħall-kodiċi tal-bini u l-ippjanar urban. Permezz ta’ inizjattivi bħall-Patt 

tas-Sindki għall-Klima u l-Enerġija
11

, il-bliet u r-reġjuni huma mħeġġa jimplimentaw 

azzjonijiet favur it-tnaqqis tal-emissjonijiet ta’ gassijiet b’effett ta’ serra, iż-żieda fir-

reżiljenza, u l-iżgurar ta’ aċċess għal enerġija nadifa u affordabbli għal kulħadd. 

Pilastru I: Użu aktar effettiv tal-fondi pubbliċi 

L-għan huwa li jiġi massimizzat l-użu tal-fondi pubbliċi disponibbli permezz ta’ strumenti 

finanzjarji li jindirizzaw nuqqasijiet tas-suq identifikati u billi jiġu mmirati aħjar l-għotjiet lejn 

il-konsumaturi vulnerabbli. Għal dan l-għan, il-Kummissjoni se: 

a. Tiżviluppa mudelli ta’ finanzjament għall-enerġija sostenibbli bbażati fuq 

pjattaformi ta’ investiment nazzjonali (b’possibbiltà ta’ dimensjoni reġjonali) biex 

tattira finanzjament privat addizzjonali għar-rinnovazzjoni tal-bini, imfassla kif 

previst fir-Regolament dwar il-FEIS u f’konformità mar-regoli tal-UE dwar l-

għajnuna mill-Istat. 

 

Fl-UE, aktar milli f’ekonomiji żviluppati oħra, il-banek għandhom rwol ċentrali 

fil-finanzjament tal-investimenti tal-konsumaturi u tal-intrapriżi. Filwaqt li qed 

isiru dejjem aktar attivi fis-swieq tal-enerġija ġodda, b’mod speċjali s-sorsi ta’ 

enerġija rinnovabbli fuq skala kbira, il-banek kważi qatt ma jqisu l-effiċjenza tal-

enerġija bħala segment distint tas-suq. Dan jirriżulta f’nuqqas ta’ prodotti ta’ 

finanzjament kummerċjali adegwati u affordabbli għall-investimenti fl-effiċjenza 

fl-użu tal-enerġija jew fl-enerġiji rinnovabbli fil-binjiet
12

. Sabiex jiġi indirizzat dan 

in-nuqqas, il-Kummissjoni żviluppat sistema ta’ finanzjament innovattiv, il-faċilità 

ta’ Finanzjament Privat għall-Effiċjenza Enerġetika (PF4EE), iffinanzjata mill-

programm LIFE u ġestita mill-BEI. Is-suċċess ta’ dan il-proġett pilota, kif muri 

permezz ta’ ingranaġġ ikbar minn dak li kien ippjanat oriġinarjament, juri l-

potenzjal tal-ixprunar ta’ investimenti fl-effiċjenza permezz tal-kondiviżjoni tar-

riskji, assistenza teknika u linji ta’ kreditu mill-BEI għall-istituzzjonijiet finanzjarji 

parteċipanti. It-tagħlimiet miksuba mill-Finanzjament Privat għall-Effiċjenza 

Enerġetika (PF4EE) se jgħinu biex iqawwu dejjem aktar il-kombinazzjoni tal-Fond 

Ewropew għal Investimenti Strateġiċi u sorsi oħra ta’ finanzjament pubbliku, 

inklużi l-Fondi Strutturali u ta’ Investiment Ewropej, fejn xieraq, permezz ta’ 

pjattaformi ta’ investiment
13

. 

 

Filwaqt li tkompli tibni fuq din l-esperjenza, il-Kummissjoni se tappoġġja l-

iżvilupp ta’ pjattaformi flessibbli ta’ effiċjenza tal-enerġija u ta’ finanzjament 

rinnovabbli fil-livell nazzjonali jew reġjonali. Dawn il-pjattaformi jistgħu joffru 

soluzzjoni sħiħa tas-servizz u jippermettu lill-banek, l-intermedjarji finanzjarji, il-

kumpaniji tas-servizzi tal-enerġija jew entitajiet oħra lokali li jikkondividu l-

                                                                                                                                                                                          
tal-inizjattiva tal-FEIS sabiex ikun implimentat il-Patt ta' Stabbiltà u Tkabbir, ĠU L 169, 1.7.2015,  p. 38 kif 

ukoll Ara l-Komunikazzjoni “L-aħjar użu tal-flessibbiltà fir-regoli eżistenti tal-Patt ta’ Stabbiltà u Tkabbir”, 

COM (2015) 12. 
11 http://www.patttassindki.eu/index_mt.html  
12  B’mod partikolari s-soluzzjonijiet ta’ tisħin u tkessiħ, il-pannelli solari fuq il-bjut, u l-pompi tas-sħana.  
13 Fir-“Regolament Omnibus”, il-proposta tagħha adottata dan l-aħħar (COM (2016) 605), il-Kummissjoni 

tipproponi regoli simplifikati applikabbli biex jiġi kkombinat l-FSIE mal-FEIS li jista’ jippermetti l-iżvilupp 

ta’ mudelli u formoli aktar faċli biex jintużaw.  

http://www.patttassindki.eu/index_mt.html

investimenti biex jintużaw prodotti ta’ finanzjament tal-enerġija sostenibbli 

attraenti għal għadd kbir ta’ riċevituri finali fil-qasam kopert mill-pjattaforma
14

. 

B’mod partikolari, tliet elementi reċiprokament rinfurzanti jistgħu jitwasslu għand 

l-entitajiet li jkunu lesti li jiffinanzjaw portafolli ta’ investimenti fl-enerġija 

sostenibbli: 

 

- Il-finanzjament tad-dejn miżjud tal-BEI permezz tal-Fond Ewropew għal 

Investimenti Strateġiċi biex tiżdied il-kapaċità ta’ finanzjament tiegħu (u 

b’hekk isir kontribut għal enfasi aktar qawwija fuq il-bini b’enerġija 

sostenibbli taħt il-Fond Ewropew għal Investimenti Strateġiċi 2.0); 

- Mekkaniżmu għall-kondiviżjoni tar-riskji biex jittaffa r-riskju tal-portafolli ta’ 

investimenti f’bini b’enerġija sostenibbli u sabiex il-kundizzjonijiet ta’ self lir-

riċevituri finali jkunu aktar attraenti. Din il-karatteristika tista’ tintuża flimkien 

ma’ fondi disponibbli lokalment, inklużi l-Fondi Strutturali u ta’ Investiment 

Ewropej; 

- Il-kompetenza teknika u l-assistenza għall-implimentazzjoni gradwali ta’ 

programmi ta’ self żviluppati f’kooperazzjoni maċ-Ċentru ta’ Konsulenza 

Ewropew għall-Investiment — inkluż permezz tal-faċilitajiet bħal ELENA, 

JASPERS, fi-compass
15

 — u sorsi oħra ta’ finanzjament nazzjonali jew 

reġjonali. 

Biex jiġi appoġġjat l-użu ta’ dan il-mudell u strumenti assoċjati oħra ta’ enerġija 

sostenibbli, il-Kummissjoni se tinvestiga opportunitajiet li jiġu riallokati fondi 

eżistenti tal-UE, pereżempju għall-għajnuna teknika. 

 

b. Kuntrattar dwar il-Prestazzjoni fl-Użu tal-Enerġija: Ir-rwol tal-kuntrattar 

għall-prestazzjoni tal-enerġija biex jixpruna l-effiċjenza tal-binjiet pubbliċi jrid 

jiżdied billi joffri approċċ olistiku lejn ir-rinnovazzjonijiet, inkluż il-finanzjament, 

it-twettiq tax-xogħlijiet u l-ġestjoni tal-enerġija. Dan jista’ wkoll, taħt ċerti 

kundizzjonijiet, jippermetti l-investiment fl-effiċjenza mingħajr ma jiżdied id-dejn 

pubbliku, li huwa ta’ importanza fundamentali għall-gvernijiet kif ukoll għall-

awtoritajiet lokali u reġjonali li jiffaċċjaw restrizzjonijiet baġitarji, speċjalment 

f’dak li għandu x’jaqsam mal-akkomodazzjoni soċjali, sptarijiet u skejjel. Ir-regoli 

dwar l-investimenti fis-settur pubbliku u għat-trattament statistiku tar-

rinnovazzjoni tal-assi għandhom ikunu trasparenti u ċari sabiex jiġi ffaċilitat l-

investiment fl-effiċjenza enerġetika fl-assi pubbliċi. Barra minn hekk, il-Eurostat 

se tesplora kif għandu jiġi indirizzat l-impatt tal-investimenti relatati mal-

effiċjenza fl-enerġija fuq id-dejn u d-defiċit tal-gvernijiet. Il-Kummissjoni qiegħda 

tanalizza, f’kooperazzjoni mill-qrib mal-Istati Membri, l-impatt tar-regoli tal-

kontabbiltà pubblika fuq is-suq għall-ikkuntrattar għall-prestazzjoni tal-enerġija u 

se taġġorna, kif xieraq, il-gwida tagħha dwar it-trattament statistiku ta’ dawn l-

isħubiji qabel tard fir-rebbiegħa 2017.   

 

c. Tingħata assistenza lill-maniġers tal-fondi pubbliċi bl-istrutturar u l-iskjerar 

ta’ strumenti finanzjarji: minbarra l-appoġġ mogħti miċ-Ċentru ta’ Konsulenza 

                                                            
14  Dawn il-pjattaformi se jipprovdu wkoll viżibbiltà aħjar għall-proġetti ffinanzjati hemm għall-finijiet tal-

applikazzjoni tal-vantaġġi regolatorji u amministrattivi rilevanti pprovduti mill-FEIS. 
15 fi-compass hija pjattaforma għas-servizzi ta’ konsulenza dwar strumenti finanzjarji fil-Fondi Strutturali u ta’ 

Investiment Ewropej (FSIE), iddisinjata biex tappoġġa l-awtoritajiet ta’ mmaniġġjar tal-FSIE u partijiet 

ikkonċernati oħra, billi tipprovdi kompetenzi prattiċi u għodod ta’ tagħlim dwar strumenti finanzjarji. 

https://www.fi-compass.eu/ 

https://www.fi-compass.eu/

Ewropew għall-Investiment, fi-compass jew in-netwerk tal-Enerġija u l-

Awtoritajiet ta’ Ġestjoni, il-Kummissjoni se torganizza sensiela ta’ avvenimenti ta’ 

bini ta’ kapaċità reġjonali li jinvolvu lil min jieħu d-deċiżjonijiet u lill-partijiet 

ikkonċernati prinċipali. L-ewwel workshop sar f’Novembru ta’ din is-sena f’Riga 

u kopra r-reġjun tal-Baltiku. 

 

d. Barra minn hekk, il-Kummissjoni żviluppat mudell biex jiżdied is-sehem tal-

istrumenti finanzjarji taħt il-Fondi Strutturali u ta’ Investiment Ewropej, 

liema mudell huwa faċilment disponibbli: l-istrument kummerċjalment disponibbli 

għall-effiċjenza tal-enerġija. L-Istati Membri kienu attivi fl-istabbiliment ta’ 

strumenti finanzjarji għall-effiċjenza fl-użu tal-enerġija, b’mod speċjali sabiex 

tintlaħaq il-mira li 20 % tal-FSIE jkunu ddirezzjonati lejn investimenti għall-

ekonomija b’karbonju baxx permezz ta’ strumenti finanzjarji. Madanakollu, xi 

Stati Membri qed jiffaċċjaw dewmien f’dan ir-rigward u aktar użu ta’ strumenti 

mhux kummerċjali jista’ jgħin biex jiġi indirizzat dan in-nuqqas. 

 

B’mod parallel, il-proposta leġiżlattiva dwar id-Direttiva dwar il-Prestazzjoni tal-Enerġija fil-

Bini tinkludi miżuri li jorbtu l-inċentivi finanzjarji pprovduti mill-fondi pubbliċi mal-

iffrankar tal-enerġija li jkun sar.  

Pilastru II: L-aggregazzjoni u l-għajnuna għall-iżvilupp tal-proġetti 

Id-disponibilità ta’ sensiela fuq skala kbira ta’ proġetti profittabbli biex jalimentaw il-

pjattaformi ta’ investiment u l-istrumenti finanzjarji hija essenzjali għas-suċċess ta’ din l-

inizjattiva. Madankollu, ħafna promoturi ta’ proġetti — l-awtoritajiet pubbliċi, individwi jew 

negozji — għandhom nuqqas ta’ kompetenzi u kapaċità li jistabbilixxu, jimplimentaw u 

jiffinanzjaw proġetti ambizzjużi għal bini b’enerġija nadifa. Għalhekk il-Kummissjoni se: 

a. Issaħħaħ il-faċilitajiet ta’ Assistenza għall-Iżvilupp ta’ Proġetti
16

 fil-livell tal-

UE bħal ELENA bil-kooperazzjoni taċ-Ċentru Ewropew ta’ Konsulenza għall-

Investiment. L-għan huwa li tiżdied is-sensiela ta’ investimenti, jingħata appoġġ 

għall-użu ta’ strumenti finanzjarji, ikun hemm tqarrib lejn il-promoturi tal-proġetti, 

speċjalment fl-Ewropa Ċentrali u tal-Lvant, ikunu involuti aktar il-bliet u l-atturi 

lokali u tkun stimulata l-aggregazzjoni u l-adozzjoni mis-suq ta’ soluzzjonijiet 

promettenti, inklużi teknoloġiji innovattivi, strateġiji ta’ finanzjament u ta’ 

organizzazzjoni. Il-Kummissjoni se żżid il-baġit tal-Proġett tal-UE ta’ Għajnuna 

għall-Iżvilupp minn EUR 23 miljun fl-2015 għal EUR 38 miljun kull sena mill-

2017. Il-baġit tal-Proġett tal-UE ta’ Għajnuna għall-Iżvilupp għall-2016–2017 

huwa mistenni li jwassal għal EUR 3 biljun
17

 ta’ investimenti fl-enerġija 

sostenibbli fil-bini.  

 

b. Tinkoraġġixxi lill-Istati Membri jiżviluppaw punti uniċi ta’ servizz lokali jew 

reġjonali ddedikati għall-iżviluppaturi tal-proġetti, li jkopru l-vjaġġ kollu tal-

klijenti mill-informazzjoni, l-assistenza teknika, l-istrutturar u l-għoti ta’ appoġġ 

finanzjarju, għall-monitoraġġ tal-iffrankar. Dawn il-faċilitajiet għandhom iwasslu 

għal sensieli ta’ proġetti aktar żviluppati lokalment u sħubiji b’saħħithom u 

affidabbli mal-atturi lokali (pereżempju l-SMEs, l-istituzzjonijiet finanzjarji, u l-

aġenziji tal-enerġija), li huma kruċjali biex il-forniment tal-finanzi jkun konness 

                                                            
16 Il-Faċilità ELENA u l-PDA jaqgħu taħt il-Programm Orizzont 2020. 
17 Abbażi tal-proporzjon ta’ ingranaġġ miksub fil-passat fil-faċilitajiet ELENA u PDA EASME. 

mad-domanda għalih. L-iżvilupp u r-replikazzjoni ta’ dawn il-punti uniċi ta’ 

servizz għandhom ikunu appoġġati fil-livell tal-UE minn skambju ta’ prattiki 

tajbin permezz ta’ Manag'Energy
18

, finanzjament permezz tal-Orizzont 2020
19

, 

mill-faċilitajiet tal-Proġett tal-UE ta’ Assistenza għall-Iżvilupp, jew mill-

finanzjament mill-Fondi Strutturali u ta’ Investiment Ewropej meta rilevanti.  

 

B’mod parallel, il-kontinwazzjoni proposta tal-obbligi tal-iffrankar tal-enerġija għall-Istati 

Membri fl-Artikolu 7 tad-Direttiva dwar l-Effiċjenza Enerġetika se tagħti spinta ulterjuri għar-

raggruppament ta’ proġetti fuq skala żgħira.   

Pilastru III: Tnaqqis ta’ riskju 

Kif mitlub mill-istituzzjonijiet finanzjarji
20

, l-investituri u l-finanzjaturi jridu jifhmu aħjar ir-

riskji u l-benefiċċji reali tal-investimenti għall-enerġija sostenibbli fil-bini abbażi ta’ evidenza 

fis-suq u l-prestazzjoni fl-imgħoddi. Il-prinċipji fundamentali bħalma huma inqas probabbiltà 

ta’ inadempjenza fil-każ ta’ self għall-iffrankar tal-enerġija jew żieda fil-valur tal-assi 

minħabba prestazzjoni tal-enerġija ogħla jeħtieġ li jiġu rikonoxxuti b’mod progressiv minn 

banek u riflessi fil-prezzijiet tal-prodotti ta’ finanzjament tagħhom. L-iżvilupp ta’ prodotti 

finanzjarji ddedikati għall-enerġija sostenibbli fil-bini huwa importanti wkoll biex jiġi 

appoġġat il-ħolqien ta’ suq sekondarju (finanzjament mill-ġdid) u tiżdied il-parteċipazzjoni ta’ 

kapital privat. Biex tissaħħaħ din it-trasformazzjoni tas-suq, il-Kummissjoni: 

a. Tniedi l-Pjattaforma ta’ Tneħħija ta’ Riskju għall-Effiċjenza Enerġetika li tiżvela 

l-prestazzjoni teknika u finanzjarja ta’ aktar minn 5 000 proġett għall-effiċjenza fl-użu 

tal-enerġija industrijali u tal-bini Ewropej. L-iżviluppaturi tal-proġetti, il-finanzjaturi u 

l-investituri huma mistiedna biex ifornu aktar informazzjoni f’din il-bażi tad-dejta 

b’sors miftuħ u jibbenefikaw mill-valutazzjoni komparattiva u t-tagħlim bejn il-pari 

tagħha. 

 

b. Se taħdem mill-qrib mal-istituzzjonijiet finanzjarji pubbliċi u privati, ir-rappreżentanti 

tal-industrija u l-esperti tas-settur fuq qafas konsenswali għas-sottoskrizzjoni ta’ 

investimenti tal-enerġija sostenibbli fil-bini. Koprodotta mill-Grupp ta’ 

Istituzzjonijiet Finanzjarji għall-Effiċjenza Enerġetika
11

 skedata għall-2017, din l-

inizjattiva se tgħin lill-istituzzjonijiet finanzjarji jinkorporaw il-benefiċċji ewlenin tal-

enerġija fil-prattika kummerċjali tagħhom filwaqt li jnaqqsu l-ispejjeż tat-

tranżazzjonijiet u jżidu l-fiduċja tal-investituri. Din l-azzjoni se tgħin ukoll biex jiġi 

sfruttat il-potenzjal tas-suq ipotekarju ekoloġiku. 

 

B’mod parallel, il-proposta leġiżlattiva dwar id-Direttiva dwar il-Prestazzjoni tal-Enerġija fil-

Bini tinkludi miżuri li jipprovdu lill-investituri fis-settur privat b’aċċess għal aktar 

informazzjoni u ta’ kwalità aħjar, inklużi Ċertifikati tal-Prestazzjoni tal-Enerġija tal-bini aktar 

affidabbli, il-ġbir ta’ data dwar il-konsum reali tal-enerġija ta’ bini pubbliku u l-iżvilupp 

                                                            
18 Manag'Energy se tkun il-punt fokali għall-bini ta’ kapaċità ta’ 400+ aġenzija tal-enerġija lokali u reġjonali fl-

Ewropa biex tiżdied il-kapaċità tagħhom ta’ finanzjament tal-użu effiċjenti tal-enerġija u tingħata  s-setgħa 

lill-aġenziji biex jiżviluppaw strutturi bl-għan li jkun hemm approċċi lokali/reġjonali integrati u olistiċi. 
19 H2020, EE-23–2017, dwar skemi innovattivi ta’ finanzjament, jiġifieri skemi bbażati fuq aggregaturi ta’ 

proġetti jew kmamar tal-ikklerjar fil-livell reġjonali jew nazzjonali. 
20 www.eefig.com 

http://www.eefig.com/

addizzjonali ta’ pjanijiet direzzjonali tar-rinnovazzjoni fuq terminu twil biex jiggwidaw id-

deċiżjonijiet ta’ investiment.  

Il-Kummissjoni se tniedi wkoll l-Osservatorju dwar l-Istokk tal-Bini tal-UE biex tiġbor 

ċentralment l-informazzjoni rilevanti kollha dwar il-bini tal-UE u r-rinnovazzjoni tal-enerġija. 

Dan se jippermetti appoġġ għat-tfassil, l-implimentazzjoni, il-monitoraġġ u l-evalwazzjoni ta’ 

politiki u strumenti finanzjarji relatati. 

2. Settur tal-kostruzzjoni 

Il-Kummissjoni se tistieden lill-partijiet ikkonċernati fis-settur tal-kostruzzjoni sabiex 

jiddiskutu l-isfidi u l-opportunitajiet li l-investimenti fl-enerġija sostenibbli fil-bini 

jirrappreżentaw għas-settur, u kif din tista’ tiġi promossa aktar. Dan jikkumplimenta l-ħidma 

tal-Forum Tripartitiku ta’ Livell Għoli għall-Bini Sostenibbli tal-Istrateġija tal-Kostruzzjoni 

2020. 

Skont l-Aġenda dwar il-Ħiliet tagħha għall-Ewropa
21

, il-Kummissjoni nediet sforz biex tgħin 

fl-indirizzar tal-isfidi tal-ħiliet. Abbażi tal-esperjenza tal-proġetti pilota mnedija din is-sena, 

fl-2017 il-Kummissjoni se tniedi settijiet ġodda tal-hekk imsejħa “Skemi ta’ Kooperazzjoni 

Settorjali dwar il-Ħiliet” u waħda minnhom se tikkonċerna wkoll is-settur tal-kostruzzjoni 

b’enfasi fuq l-effiċjenza enerġetika u l-ħiliet diġitali. F’dan il-kuntest, se jkunu żviluppati 

sinerġiji mal-inizjattiva tal-Kummissjoni “BUILD UP Skills”, li timmira lejn it-titjib fil-ħiliet 

tal-ħaddiema tas-settur tal-kostruzzjoni fir-rigward tal-effiċjenza tal-enerġija u t-teknoloġiji 

tal-enerġija rinnovabbli, l-installazzjoni u l-ġestjoni tagħhom
22

.  

Il-kostruzzjoni ta’ bini ġdid jew l-immodifikar tal-bini biex isir aktar effiċjenti fl-użu tal-

enerġija huma opportunità biex jiġu fformulati mill-ġdid il-prattiki tal-bini u tat-twaqqigħ 

sabiex iqisu aspetti usa’ dwar l-użu effiċjenti tar-riżorsi. Skont il-pakkett dwar l-ekonomija 

ċirkolari, il-Kummissjoni Ewropea se tippreżenta s-sena d-dieħla qafas tal-UE biex tevalwa l-

prestazzjoni ambjentali ġenerali tal-bini. Dan il-qafas għandu jintuża sabiex tiġi promossa l-

ekonomija ċirkolari fl-ambjent mibni, inkluż billi jiġi użat bħala referenza fi proġetti ta’ 

applikazzjoni fuq skala kbira, fil-Fondi Strutturali u ta’ Investiment Ewropej u fil-politika u l-

leġiżlazzjoni nazzjonali. Barra minn hekk, il-Kummissjoni Ewropea qed tesplora għażliet biex 

tappoġġa inizjattivi biex jitrawmu investimenti ġodda u/jew innovattivi fl-infrastruttura tar-

riċiklaġġ tal-iskart tal-kostruzzjoni u d-demolizzjoni fir-reġjuni li għadhom lura fir-rigward 

tal-mira ta’ 70 % ta’ użu mill-ġdid, irkupru u riċiklaġġ li għandha tintlaħaq sal-2020 skont id-

Direttiva Qafas dwar l-Iskart. Investimenti bħal dawn jistgħu jiġu appoġġati mill-Fond 

Ewropew għal Investimenti Strateġiċi. Pjattaforma speċifika għall-proġetti tal-ekonomija 

ċirkolari qiegħda fil-proċess li tiġi stabbilita. Barra minn hekk, il-Kummissjoni ħejjiet 

Protokoll ta’ Mmaniġġjar tal-Iskart tal-Kostruzzjoni u d-Demolizzjoni, biex tgħin lill-partijiet 

ikkonċernati biex jittrattaw l-iskart b’mod ambjentalment korrett u jżidu l-potenzjal tiegħu 

għar-riċiklaġġ. B’ħarsa ’l quddiem, il-Kummissjoni Ewropea qed taħdem ukoll fuq prinċipji u 

regoli għad-disinn sostenibbli tal-bini sabiex jiġi ġġenerat anqas skart mill-kostruzzjoni u d-

demolizzjoni u jiġi ffaċilitat ir-riċiklaġġ tal-materjali. Dawn l-inizjattivi kollha se jgħinu biex 

jitnaqqas il-konsum tal-enerġija u l-kostijiet relatati mal-materjali ta’ kostruzzjoni.  

                                                            
21 Komunikazzjoni "Aġenda Ġdida għall-Ħiliet għall-Ewropa: Naħdmu flimkien biex insaħħu l-kapital uman, l-

impjegabbiltà u l-kompetittività”, COM(2016) 381. 
22 Inizjattiva ffinanzjata taħt il-programmi: Enerġija intelliġenti – Ewropa u l-Programm Orizzont 2020, l-Isfida 

għas-Soċjetà 3. 

Il-potenzjal tal-impjiegi u tat-tkabbir tas-settur tal-kostruzzjoni għandu jiġi sfruttat billi jitjieb 

il-funzjonament tas-swieq. Ir-riżultati tal-kontroll tal-idoneità fuq il-kostruzzjoni se jintużaw 

biex tiġi żgurata koerenza akbar tal-leġiżlazzjoni relatata dwar is-suq intern u l-effiċjenza tal-

enerġija. Pereżempju, ir-rekwiżiti li ġejjin minn regolamenti dwar l-Ekodisinn għandhom 

ikunu inkorporati, fejn rilevanti, fi standards armonizzati taħt ir-Regolament tal-Prodotti ta’ 

Kostruzzjoni applikabbli għall-istess prodotti biex il-manifatturi jkollhom qafas uniku wieħed 

għall-ittestjar tal-prodotti. Peress li s-suq intern għall-prodotti tal-kostruzzjoni għadu 

frammentat, għadu għaddej proċess ta’ konsultazzjoni mal-partijiet ikkonċernati
23

, li jista’ 

possibbilment iwassal għal reviżjoni tar-Regolament dwar il-Prodotti tal-Kostruzzjoni matul 

il-mandat ta’ din il-Kummissjoni. 

Il-Kummissjoni Ewropea se tkompli tappoġġja l-innovazzjoni billi tistimula l-iżvilupp ta’ 

prodotti u proċessi teknoloġiċi avvanzati fil-qafas tal-isħubija pubblika-privata kuntrattwali 

(cPPP) – Bini b’użu effiċjenti tal-enerġija (EeB). Din is-sħubija pubblika-privata hija 

mistennija li twassal it-teknoloġiji meħtieġa biex iżżid is-sostenibbiltà u l-kompetittività tal-

industrija Ewropea tal-kostruzzjoni
24

. 

Din l-inizjattiva tista’ tiġi appoġġjata minn approċċ intelliġenti għall-akkwist pubbliku li 

jippromwovi soluzzjonijiet innovattivi b’livell baxx ta’ emissjonijiet tal-karbonju permezz ta’ 

inizjattivi ta’ standardizzazzjoni mmexxija mill-industrija, bħal SustSteel
25

. Meta dawn l-

istandards ikunu ġew iffinalizzati, dawn jistgħu jintużaw mis-settur tal-kostruzzjoni biex 

jissodisfaw l-objettivi ta’ sostenibbiltà tagħhom. Dan l-approċċ jista’ potenzjalment jiġi 

replikat għal prodotti oħra ta’ kostruzzjoni u jagħti s-setgħa lis-settur biex jivvalorizzaw l-

isforzi tagħhom u biex jikkummerċjalizzaw il-prodotti tagħhom b’mod aktar effiċjenti. 

Id-direttivi l-ġodda dwar l-akkwist pubbliku (fis-seħħ sa mir-rebbiegħa 2016) jikkonsolidaw u 

jtejbu l-istrumenti eżistenti kollha ta’ innovazzjoni: il-kriterji funzjonali, il-varjanti, il-

kunsiderazzjonijiet tal-kwalità fl-ispeċifikazzjonijiet tekniċi u fil-kriterji tal-għoti. L-UE 

tikkontribwixxi wkoll għall-akkwist innovattiv permezz tal-Fondi Strutturali u ta’ Investiment 

Ewropej u l-programm Orizzont 2020. Dan wassal għal sensiela ta’ proġetti innovattivi. 

Eżempju interessanti huwa l-proġett transfruntier PAPIRUS (li jkopri l-Ġermanja, Spanja, l-

Italja u n-Norveġja) li għandu l-għan li jippromwovi, jimplimenta u jivvalida soluzzjonijiet 

innovattivi għal bini sostenibbli permezz tal-akkwist pubbliku, filwaqt li jiffoka fuq Bini 

b’Konsum ta’ Enerġija Kważi Żero. Barra minn hekk, il-Kummissjoni ppubblikat kriterji ta’ 

Akkwist Pubbliku Ekoloġiku volontarji għad-Disinn, il-Kostruzzjoni u l-Immaniġġjar tal-Bini 

ta’ Uffiċċji li jinkludu sensiela ta’ rakkomandazzjonijiet dwar kif jista’ jinkiseb bini għall-

uffiċċji ekoloġiku u effiċjenti fl-użu tal-enerġija
26

. 

It-teknoloġiji diġitali għandhom il-potenzjal li jżidu l-effiċjenza tal-proċessi għall-bini u l-

operat tal-bini, u b’hekk jagħtu sehem biex jintlaħqu l-objettivi tal-iffrankar tal-enerġija. Il-

Kummissjoni għalhekk tappoġġa d-definizzjoni ta’ prinċipji u regoli komuni fl-akkwist 

pubbliku li jiddiġitalizzaw il-karatteristiċi tal-bini, inkluż il-prestazzjoni tal-enerġija tagħhom 

(Immudellar tal-Informazzjoni tal-Bini). Flimkien mal-iżvilupp ta’ qafas komuni għal 

                                                            
23  Kif previst fir-Rapport dwar l-Implimentazzjoni tar-Regolament dwar il-Prodotti tal-Kostruzzjoni (żid ir-

referenza) 
24  http://ec.europa.eu/research/industrial_technologies/energy-efficient-buildings_en.html 
25 L-industrija tal-azzar qed taħdem fuq standards Ewropej rigward l-azzar sostenibbli (SustSteel), li jippermettu 

lill-kumpaniji jiċċertifikaw li l-prodotti tal-azzar tagħhom għas-settur tal-kostruzzjoni huma konformi mar-

rekwiżiti definiti għall-aspetti ekonomiċi, ambjentali u soċjali tas-sostenibbiltà. 
26 SWD(2016) 180 final Kriterji tal-UE għall-APE għad-Disinn, il-Kostruzzjoni u l-Immaniġġjar ta’ Bini ta’ 

Uffiċċji 

logbook diġitali tal-bini u azzjonijiet speċifiċi mmirati lejn l-SMEs, dan jagħmilha ħafna aktar 

faċli biex ikun hemm skambju ta’ informazzjoni u appoġġ għat-teħid tad-deċiżjonijiet qabel, 

matul u wara l-proġetti ta’ kostruzzjoni, biex tkun evitata l-frammentazzjoni ta’ strateġiji 

nazzjonali f’kompetizzjoni u biex jitnaqqsu l-ispejjeż għall-SMEs. Barra minn hekk, skont il-

Ftehim dwar l-Akkwisti Pubbliċi tad-WTO u fil-kuntest ta’ ftehimiet bilaterali, l-UE tiżgura li 

l-akkwist pubbliku jitwettaq b’mod trasparenti u kompetittiv li ma jiddiskriminax kontra l-

prodotti, is-servizzi jew il-fornituri tal-UE. 


